
zemululj tua paisu

ka temakesikesi amen tua kusiau, izua nga kakicaquanan a zemululj
tua paisu. 1zua macidilj a sinsi a kipu sengsengan, na gemati a
gaku tu malalumalj tua sizululjan ta paisu, ayatua na remanau tua nia

siqauzeqezan sa zululj tua paisu a kakudan.

a sini pavay nua nia matjaljaljak a paljaljekedrikedri a paisu, nia sipavay a tjaliaw
tua sinsi sa vecikan tu zulujen, nu unem anga cavilj sa ne kitjula ki izua nga
liawliaw a paisu lja! nia pagayam sa ne keljang tua kay a “ zululjen a kedri

masan liaw ” a patarevan.

timitja sekacalisian avan ana uraur tua paisu a caucau. amin a qauzeqez a
zemululj tua paisu a kakudan, maqati a setjukuda tua paulaulan, sa kananguaq

a sikudan. ki izua paisu a pacuru a temakesi, gemati tua sensengan, gemacuvung
tua vinarungan a kininemneman... nu gemacuvung tua kakituluin sa izua
sengsengan, izua nga sikavaljutan nua taqumaganan. leljain a kilalaing a
kinipaisu, ika puamin a kicaqauan tua zuma gizicu, gemati uta tua kasizuan nua

sipupaisuan.

izua kakaian, “ a pusepi ika tjabulay tua nanguaq a sikudan. ‘ a paravac tu ru

gauzegezan avan nu sipu paisuisu. ~’ nu paravac a karakuda saka piteval a ika



qauzeqez, vililj kitjara neke nu anemanemanga. tjuruvu a caucau nu izuanga
latjakan tua paisu, pateljip anga ““ tu akumaya inikaen na kemeljang tua
zemululj” bulain a si kilalaingan tua paisu, sa pakirimu a zemululj. nu patagij
anga kisudju, puvaljaw, paquzip tua mareka aljak, aza si veli tuaumaq a paisu,
ikamanu kedri a paisuan.

tjara tjen a meramaljeng nu ikanungida qadaw, kitjaula nga tua sengsengan, ika
magqati anga karakuda, a izua sizululjan tua paisu a kakudan a caucau, ki maqati a
pakakudakuda tua zinululj ka gaqunuan a paisu, kina masilevan a pacalivat tua

rinamaljengan a sikavaljutan.

timun a qaunuan a magacuvucuvung, nu nasapatjesazek mun tua vinarungan,
kaqauzezu a paisu maya piteval, pagenetju sa kisamulja tua “ zemululj ta paisu

tjara tjen a masalu tu uri na manguaq a su kinaikacauanan.

